
 Prill 2025



Edukimi mjedisor i ndihmon nxënësit të njihen me çështje të 

rëndësishme dhe jetike si: ujin, ajrin, tokën, natyrën, biodiversitetin. Ai 

është veprimtaria akademike dhe praktike, që përfshinë studimin 

sistematik të mjedisit dhe gjithë marrëdhënieve që e shoqërojnë; 

përmes vëzhgimeve dhe eksperimenteve. Përgjatë tyre nxënësit 

përfshihen emocionalisht dhe fizikisht; ata mësojnë për zgjidhjen e 

çështjeve dhe problematikave të ndotjes, mbetjeve, energjisë, 

ekonomisë qarkulluese. Nxënësit përfshihen në mbrojtjen e natyrës dhe 

njëkohësisht e duan edhe më shumë atë.

Mentorët e tyre, të cilët janë specialistët e edukimit mjedisor në të 12 

AdZM-të e vendit mbështesin, përfshijnë dhe ndërmarrin nisma të 

përbashkëta me nxënësit, për përmirësimin e mjediseve të ndryshme. Në 

sajë të këtyre veprimtarive ata zhvillojnë shprehi dhe dije mjedisore, që i 

bëjnë të veprojnë në mënyrë të përgjegjëshme e të mençur. Përmes 

edukimit mjedisor nxënësit e niveleve të ndryshme akademike përfitojnë:

Mirësia e natyrës sigurohet që ti të 

gjesh për të mësuar kudo që të 

ndodhesh" 

vetëdije dhe ndërgjegjësim për mjedisin dhe sfidat mjedisore

kuptojnë dhe analizojnë probleme dhe çështje shqetësuese mjedisore

motivohen dhe përfshihen për përmirësimin e cilësisë së mjedisit në nivel lokal dhe 

kombëtar

ndërmarrin nisma dhe veprimtari që synojnë mbrojtjen dhe përmirësimin e mjedisit

Përmes këtij manuali mujor Agjencia Kombëtare e Zonave të Mbrojtura paraqet aktivitetet 

e zhvilluara nga 12 Administratat Rajonale të Zonave të Mbrojtura, me nxënësit e shkollave 

të ndryshme në mbarë vendin dhe atyre që ndodhen pranë ZM-ve apo në zonat rurale, 

përgjatë muajit prill 2025, Aktivitetet janë zhvilluar në kuadër të ditëve mjedisore, 

promovimit të zonave të mbrojtura, lojërave të ndryshme edukative dhe argëtuese në 

mjediset e shkollave apo në natyrë, duke synuar gjithëpërfshirjen e nxënësve të të dy 

gjinive, niveleve të ndryshme ekonomike dhe vendndodhjen gjeografike.

“EDUKIMI MJEDISOR”, KUKËS

7 prill 2025, Dita Botërore e Tokës

Në kuadër të Ditës Botërore të Shëndetit, stafi i AdZM Kukës zhvilloi një orë mjedisore 

ndërgjegjësuese me nxënësit e shkollës 9-vjeçare “Konferenca e Bujanit” në Bajram 

Curri. Gjatë këtij aktiviteti, nxënësit u informuan për rëndësinë jetike të ajrit të pastër 

për shëndetin e tyre dhe u sensibilizuan për ndikimin që ka cilësia e mjedisit në 

mirëqenien fizike dhe mendore të njeriut. Qëllimi i aktivitetit ishte të rrisë 

ndërgjegjësimin për rëndësinë e ajrit të pastër, si dhe të inkurajojë fëmijët të 

respektojnë dhe mbrojnë natyrën për të ardhmen e tyre.

Ujëvara e Topojanit  

ruajtja e biodiversitetit              

ndërgjegjësim 

ditë botërore 

16 prill 2025, shtegu Ujëvara e Topojanit

Në kuadër të përmirësimit të infrastrukturës turistike, stafi i AdZM Kukës, në 

bashkëpunim me nxënësit e Shkollës së Mesme Topojan, realizoi markimin e një 

shtegu të ri: nga Ura e Topojanit deri tek Ujëvara e Topojanit.

Ujëvara e Topojanit është një ndër atraksionet më të bukura dhe të vizituara të 

Parkut Natyror “Korab-Koritnik”, që tërheq vizitorë në çdo stinë të vitit.

Kjo ndërhyrje i shton edhe më shumë vlerë turizmit lokal, duke e kthyer shtegun në 

një pikë të re tërheqëse për turistët vendas dhe të huaj, si dhe një shembull të mirë 

të përfshirjes së të rinjve në mbrojtjen dhe promovimin e natyrës

07 16 22 30

22 prill 2025, Dita Botërore e Tokës

Në kuadër të Ditës Botërore të Tokës, në shkollën 9-vjeçare “Shkinak” u organizuan aktivitete 

krijuese me temën “Tokë e lumtur & Tokë e trishtuar!”. Nxënësit u angazhuan në identifikimin 

dhe paraqitjen e veprimeve që ndikojnë pozitivisht ose negativisht në mjedis, me qëllim të 

kuptojnë se si sjelljet e përditshme ndikojnë në shëndetin e planetit. Mesazhi kryesor i aktivitetit: 

Ndërgjegjësimi i nxënësve mbi vlerën e Tokës dhe domosdoshmërinë për t’u kujdesur për të, 

duke e mbrojtur përmes veprimeve të vogla, por me ndikim të madh.

30 prill 2025, orë  mjedisore

Në bashkëpunim me stafin e AdZM Kukës, nxënësit e shkollës 9-vjeçare Dragobi kanë bërë të 

mundur markimin e shtegut të ri natyror “Ura Sokolaje – Dragobi”. Ky shteg, me gjatësi rreth 4 

km, përshkon Ura e Sokolaje, fshatin Dragobi dhe Grykën e Motinës, duke ofruar pamje të 

bukura të lumit dhe maleve përreth. Ai është kthyer në një atraksion të ri turistik brenda Parkut 

Kombëtar të Alpeve, duke i shtuar vlerë zonës. Përmes këtij aktiviteti, nxënësit kuptuan se 

përmirësimi i infrastrukturës turistike sjell më shumë vizitorë dhe ndihmon zhvillimin e komunitetit.

“EDUKIMI MJEDISOR”, SHKODËR

  mjedis i pastër     

  ndërgjegjësim 

edukim mjedisor 

ditë botërore     

22
22 prill 2025, Dita Botërore e Tokës

Me rastin e Ditës Botërore të Tokës, në shkollën 9-vjeçare “Prekë Gjoni” specialistët 

e AdZM Shkodër organizuan një aktivitet sensibilizues me moton: “Mjedisi, një thesar 

që duhet ruajtur!”.Përmes recitimeve, pikturave, punimeve kreative dhe një panairi 

me prodhime nga toka, nxënësit përcollën mesazhe të fuqishme për rëndësinë e 

mbrojtjes së mjedisit dhe dashurinë për natyrën. Aktiviteti kishte si qëllim të 

ndërgjegjësojë fëmijët mbi rolin e tyre në ruajtjen e ambientit.

7 prill 2025,Dita Botërore e Shëndetit

Në kuadër të Ditës Botërore të Shëndetit, specialistët e AdZM Lezhë, në bashkëpunim me 

nxënësit e klasës së VI të shkollës 9-vjeçare “Marash Gjoni”, zhvilluan një orë mjedisore 

ndërgjegjësuese. Gjatë aktivitetit, nxënësit u informuan mbi rëndësinë e ajrit të pastër për 

shëndetin dhe jetën e përditshme. Të ndarë në grupe, ata analizuan problemet dhe zgjidhjet 

që lidhen me ndotjen e ajrit, ujit dhe tokës, si dhe u angazhuan në veprime konkrete për 

përmirësimin e mjedisit përreth tyre. Ky aktivitet synoi të rrisë ndërgjegjësimin tek të rinjtë mbi 

lidhjen e ngushtë mes mjedisit të pastër dhe shëndetit të mirë.

17 prill 2025, aksion pastrimi

Stafi i AdZM Lezhë, në bashkëpunim me nxënësit e shkollës 9-vjeçare “Kolec Mekshaj”, 

zhvilluan një aksion pastrimi nga zona e Hidrovorit deri në bregdetin e Tales. Ky segment i 

bregdetit paraqitej i ndotur, ndaj kjo ndërhyrje ishte e domosdoshme. Ajo që vlen të 

theksohet është angazhimi i lartë jo vetëm nga stafi dhe nxënësit, por edhe nga banorët e 

zonës dhe subjektet private, të cilët u bashkuan në përpjekjet për pastrimin dhe sensibilizimin 

mbi rëndësinë e ruajtjes së një mjedisi të pastër. Gjatë aksionit u bë e mundur pastrimi i 

bregdetit dhe eliminimi i një sasie të konsiderueshme mbetjesh, duke dhënë një shembull 

pozitiv të bashkëpunimit komunitar për mbrojtjen e  natyrës.

“EDUKIMI MJEDISOR”,LEZHË

edukim mjedisor 

ditë botërore

  mjedis i qëndrueshëm

biodiversitet

07 17 22 29



7

22 prill 2025, Dita Boterore e  Tokës

Në kuadër të Ditës së Tokës, specialistët e AdZM Lezhë zhvilluan një orë mjedisore me  

nxënësit e klasës së IV-të të shkollës së mesme të bashkuar “Karl Gega”. Gjatë aktivitetit u 

diskutua mbi ndikimin e sjelljeve të ndryshme në mjedis, duke kategorizuar veprimet që 

ndihmojnë ose dëmtojnë planetin. Nxënësit u angazhuan në krijimin e postera dhe 

punimesh kreative me mesazhe mjedisore. Mesazhi i përçuar: Të kuptojmë se sjelljet tona 

ndikojnë drejtpërdrejt në mjedis dhe se veprimet e përgjegjshme ndihmojnë në mbrojtjen e 

Tokës. 

29 prill 2025, orë mjedisore

Specialistët e AdZM Lezhë, në bashkëpunim me nxënësit e shkollës 9-vjeçare “Nikë Tom 

Prela” në Gorre, zhvilluan një orë mjedisore me temën: “Njohim Zogjtë”. Gjatë aktivitetit, 

nxënësve iu prezantua një material informues në format PowerPoint mbi llojet e ndryshme 

të zogjve, karakteristikat dhe habitatet e tyre. Fëmijët u angazhuan në diskutime të hapura, 

duke ndarë mendime dhe duke analizuar imazhet e zogjve të prezantuar. Në vijim, u 

zhvillua një lojë memorizuese në grupe dhe nxënësit përgatitën postera me fakte 

interesante rreth zogjve, duke kombinuar argëtimin me të nxënit. Qëllimi i aktivitetit: Nxitja e 

njohjes dhe dashurisë për natyrën, në veçanti për botën e zogjve, si pjesë e rëndësishme e 

ekosistemit.

7 prill 2025, Dita Botërore e Shëndetit

Specialistët e AdZM Durrës, në bashkëpunim me nxënësit, organizuan një aktivitet 

ndërgjegjësues në kuadër të Ditës Botërore të Shëndetit. Gjatë këtij aktiviteti, u diskutua 

mbi rëndësinë e kujdesit për shëndetin fizik dhe mendor, si dhe rolin që komuniteti dhe 

institucionet kanë në mbrojtjen e tij. Nxënësit u angazhuan në quiz-e dhe aktivitete 

kreative, ku mësojnë mënyrat për të ndërtuar një jetë të shëndetshme dhe të 

kujdesshme ndaj vetes dhe mjedisit.

“EDUKIMI MJEDISOR”, DURRËS

 mbjellje fidanësh 

ekosistem

07 15

orë mjedisore         

ruajtja e biodiversitetit

15 prill 2025, orë mjedisore

Në kuadër të një bashkëpunimi të frytshëm midis stafit të Administratës  së Zonave të 

Mbrojtura (AdZM) Durrës dhe shkollës 9-vjeçare “Perlat”, u organizua një aktivitet 

edukues me fokus mbi mjedisin. Përmes metodave interaktive si lojërat, vizatimet dhe 

diskutimet, nxënësit u njohën më thellë me rëndësinë e ruajtjes dhe kujdesit ndaj natyrës, 

duke përcjellë mesazhe të qarta dhe të fuqishme për mbrojtjen e mjedisit që na rrethon.

22 prill 2025,Dita Botërore e  Tokës

Shkolla 9-vjeçare “Qazim Zenel Tepshi” në Krujë, në bashkëpunim me specialistët e 

AdZM Durrës, organizoi një aktivitet për Ditën e Tokës më 22 prill. Nxënësit e klasës së 6-të 

mësuan për rëndësinë e mbrojtjes së mjedisit, historikun e kësaj dite dhe mënyrat 

praktike si riciklimi, kursimi i energjisë dhe mbjellja e pemëve. Përmes lojërave dhe 

krijimeve artistike ata përcollën mesazhe sensibilizuese dhe prezantuan punimet e tyre, 

duke nxjerrë mësimin se për një të ardhme të gjelbër dhe të shëndetshme duhet të 

ndërgjegjësohemi dhe veprojmë që sot.

22 22

22 prill 2025, Dita Botërore e Tokës

Në kuadër të Ditës së Tokës, specialistët e AdZM Durrës, në bashkëpunim me UAMD dhe 

nxënës nga disa shkolla 9-vjeçare të Durrësit, organizuan një aktivitet ndërgjegjësues me 

pjesëmarrjen e 35 nxënësve. Gjatë këtij aktiviteti u theksua rëndësia e mbrojtjes së 

mjedisit dhe u përcoll mesazhi: “Toka është shtëpia jonë – le ta mbrojmë së bashku!” 

Specialistët e AdZM Durrës dhanë kontributin e tyre në edukimin dhe sensibilizimin për një 

mjedis më të pastër dhe të shëndetshëm.

8 prill 2025, orë  mjedisore

Në bashkëpunim me specialistët e AdZM Tiranë, nxënësit e klasës së 5-të në shkollën 9-vjeçare 

"Hasan Tahsin" krijuan balona me materiale të riciklueshme dhe i ngritën në oborrin e shkollës. 

Aktiviteti synoi të edukojë mbi riciklimin dhe mbrojtjen e mjedisit. Të gjithë nxënësit morën 

çertifikata mirënjohjeje për angazhimin. Mesazhi: Kujdesi ndaj natyrës fillon me veprime 

kreative dhe të qëndrueshme.

“EDUKIMI MJEDISOR”,TIRANË

riciklimi                    Dita e Tokës

ndërgjegjësim

krijimtari

Parku Kombëtar “Mali i Dajtit”       

22 prill 2025,Dita Botërore e Tokës

Specialistët e AdZM Tiranë organizuan së bashku me nxënësit e klasës së 5-të në Shkollën 9-

vjeçare "Hasan Tahsin" një aktivitet për krijimin e posterave me mesazhe sensibilizuese për 

mbrojtjen e Tokës. Nxënësit përdorën lule natyrale dhe ngjyra të gjalla për të treguar gjallërinë 

dhe bukurinë e planetit. Mesazhi kryesor i kësaj ore ishte se kujdesi dhe mbrojtja e mjedisit janë 

thelbësore për një planet të pastër dhe të gjelbër.

28 prill 2025,Parku i Dajtit

Në bashkëpunim me specialistët e AdZM Tiranë, nxënësit e klasës së 7-të të Shkollës fanko-

shqiptare "Viktor Hygo" morën pjesë në aksionin e pastrimit të parkut dhe vizituan Qendrën e 

Vizitorëve, ku mësuan mbi biodiversitetin dhe rëndësinë e mbrojtjes së natyrës. Ata u vlerësuan 

me çertifikata mirënjohjeje për angazhimin e tyre. Mesazhi: Angazhimi në mbrojtjen e natyrës 

rrit përgjegjësinë për ruajtjen e ekosistemeve natyrore.

08 22 28



11

“EDUKIMI MJEDISOR”, ELBASAN

ndërgjegjësim 
flora dhe fauna      

orë mjedisore

vlera natyrore              

edukim mjedisor

07 17 22 28
7 prill 2025 Dita Botërore e Shëndetit

Specialistët e AdZM Elbasan zhvilluan një orë mjedisore me nxënësit e shkollës 9-vjeçare "35 Vjetori i 

Çlirimit" në Gramsh, me fokus Ditën Botërore të Shëndetit. Nxënësit u njohën me rëndësinë e zonave 

të mbrojtura të Bashkisë Gramsh, si Parku Kombëtar Mali i Tomorrit dhe Monumentet e Natyrës, të 

cilat janë kthyer në destinacione turistike mjaft të vizituara. Gjatë orës u theksua edhe lidhja mes 

natyrës dhe shëndetit, duke veçuar përdorimin e bimëve mjekësore për përgatitjen e çajrave si një 

mënyrë natyrale për ruajtjen e shëndetit

17 prill 2025 Dita Botërore e Trashëgimisë

Në kuadër të Ditës Botërore të Trashëgimisë, specialistët zhvilluan një orë mjedisore me nxënësit e 

shkollës "Shefqet Dosku" në Dorëz, me temën: "Trashëgimitë natyrore, kulturore dhe historike të 

Parkut Kombëtar Shebenik." Gjatë aktivitetit, nxënësit u njohën me vlerat e trashëgimisë së pasur të 

këtij parku, ku veçanërisht u theksua zona e UNESCO-s në Rrajcë, e shpallur që nga viti 2017 pjesë e 

Trashëgimisë Botërore, me 2,129.62 ha pyje të virgjër ahu. Po ashtu, u prezantuan edhe disa nga 

Monumentet e Natyrës, si: Shpella e Akullit, Ermite Kosharisht, Shpella e Plakës në Gizavesh, duke 

theksuar rëndësinë e ruajtjes së këtyre pasurive për brezat e ardhshëm.

22 prill 2025 Dita Botërore e Tokës

Në kuadër të Ditës së Tokës, specialistët e AdZM Elbasan, në bashkëpunim me nxënësit e shkollës 

"Isak Alla", organizuan një aktivitet pastrimi përgjatë rrugës nacionale”Librazhd–Steblevë”.

Qëllimi i këtij aktiviteti ishte edukimi dhe ndërgjegjësimi i të rinjve për rëndësinë e ruajtjes së mjedisit 

dhe nxitja e ndjenjës së përgjegjësisë ndaj natyrës që na rrethon.

28 prill 2025 Dita Botërore e Tokës

Specialistët e AdZM Elbasan zhvilluan një orë mjedisore me nxënësit e shkollës “Dilaver Nezha”, me 

temën: “Vlerat natyrore të Parkut Kombëtar Shebenik.”Gjatë këtij sesioni informues, nxënësit u 

njohën me biodiversitetin e pasur të parkut, duke përfshirë florën dhe faunën, llojet e bimëve 

endemike dhe vlerat unike natyrore që e bëjnë këtë zonë një thesar mjedisor me rëndësi 

kombëtare dhe ndërkombëtare.

“EDUKIMI MJEDISOR”, FIER

flora dhe fauna           edukim mjedisor   

 praktik studimore       ditë boterore

Parku Kombëtar Shebenik                  mbjellje fidanësh

ditë botërore          bashkëbisedim          zona të mbrojtura

03 04 10 17 22 24 30 

3 prill 2025, Dita Botërore e Gjallesave Ujore

Në kuadër të Ditës Botërore të Kafshëve Ujore, specialistët e AdZM Fier organizuan një orë 

mjedisore me nxënësit e shkollës “18 Tetori” në Lushnje. Fillimisht, nxënësit u informuan mbi vlerat 

natyrore dhe biodiversitetin e Parkut Kombëtar Divjakë–Karavasta, një nga zonat më të 

rëndësishme të lagunave në Shqipëri. Më pas, ata u njohën me kafshët ujore që popullojnë 

parkun, me fokus tek ruajtja e habitateve dhe specieve të rrezikuara.

4 prill 2025, orë mjedisore

Në kuadër të Ditës Botërore të Kafshëve Endacake, nxënësit e shkollës “Bakushe Visha” vizituan 

Qendrën e Vizitorëve në Parkun Kombëtar Divjakë–Karavasta. Gjatë aktivitetit, ata u njohën me 

vlerat natyrore të parkut dhe rëndësinë e mbrojtjes së biodiversitetit. Në bashkëpunim me 

specialistët e AdZM Fier, u zhvillua një diskutim mbi përkujdesjen dhe përmirësimin e mirëqenies 

së kafshëve endacake, si dhe rëndësinë e adoptimit si një mënyrë për t'u dhënë atyre një jetë 

më të mirë. Në përfundim, nxënësit ushqyen kafshët endacake që qëndrojnë pranë qendrës së 

vizitorëve.                                                                                                                                               

10 prill 2025, Dita Botërore e Shëndetit                                                                    

Në kuadër të Ditës Botërore të Shëndetit, specialistët e AdZM Fier zhvilluan një orë mjedisore me 

nxënësit e shkollës “Kryekuq” në Divjakë. Tema e aktivitetit ishte ndërthurja e shëndetit me 

mjedisin, ku u diskutua mbi çështje si: ajri i pastër dhe ndikimi në shëndet, rëndësia e ujit të 

pastër për një jetë të shëndetshme dhe lidhja mes tokës së pastër dhe ushqimit të 

sigurt.Nxënësit analizuan problematika mjedisore dhe dhanë mendimet e tyre mbi veprimet e 

përditshme që ndihmojnë në ruajtjen e një jete të shëndetshme dhe një mjedisi të pastër. 

Aktiviteti u përmbyll me një seancë birdwatching pranë zonës natyrore përreth.

17 prill 2025,Vizitë studimore në Parkun Kombëtar Divjakë–Karavasta

Studentët e Universitetit Teesside nga Mbretëria e Bashkuar zhvilluan një vizitë studimore në 

Parkun Kombëtar Divjakë–Karavasta, ku u shoqëruan nga specialistët e AdZM Fier. Gjatë 

vizitës, ata u njohën me vlerat natyrore të parkut, shumëllojshmërinë e bimësisë dhe faunës, si 

dhe rolin ekologjik të ligatinave. Aktiviteti u shoqërua me një seancë birdwatching, ku 

studentët patën mundësi të vëzhgonin nga afër lloje të ndryshme shpendësh në habitatin e 

tyre natyror. Qëllimi i vizitës: Nxitja e shkëmbimit ndërkombëtar të njohurive mbi mbrojtjen e 

natyrës dhe rëndësinë e zonave të mbrojtura 

22 prill 2025, ”, Dita Botërore të Tokës

 Në kuadër të Ditës Botërore të Tokës, specialistët e AdZM Fier zhvilluan një orë mjedisore me 

nxënësit e ShMB “Çermë-Sektor”, me fokus sensibilizimin për kujdesin ndaj mjedisit dhe 

përmirësimin e cilësisë së jetës në Tokë. Nxënësit u angazhuan gjithashtu me vizatime dhe 

punime kreative, duke përcjellë mesazhe ndërgjegjësuese për mbrojtjen e planetit tonë

24  prill 2025, Praktikë studimore në Parkun Kombëtar Divjakë-Karavasta

Stafi i AdZM Fier mirëpriti studentët e Universitetit Bujqësor të Tiranës për zhvillimin e praktikës 

studimore në Parkun Kombëtar Divjakë-Karavasta. Studentët u informuan mbi vlerat natyrore 

të parkut, rëndësinë e Zonave të Mbrojtura dhe përdorimin e kamerave kurth për monitorimin 

e faunës. Aktiviteti u shoqërua me një vizitë në terren dhe zhvillimin e birdwatching pranë 

ligatinave të parkut.

30 prill 2025,Vizitë në Parkun Kombëtar Divjakë-Karavasta

Në kuadër të edukimit mjedisor, nxënësit shkollës jopublike “Hafiz Ibrahim Dalliu” nga Tirana 

zhvilluan një vizitë edukative në Parkun Kombëtar Divjakë-Karavasta. Aktiviteti u organizua nga 

specialistët e AdZM Fier, në bashkëpunim me Shoqatën Ornitologjike të Shqipërisë (AOS). 

Nxënësit u njohën me vlerat natyrore dhe biodiversitetin e parkut në Qendrën e Vizitorëve dhe 

më pas morën pjesë në vrojtimin e shpendëve .

flora dhe fauna           edukim mjedisor   

 praktik studimore       ditë boterore

“EDUKIMI MJEDISOR”, KORÇË

fauna e egër   edukim mjedisor   eksplorim    aksion pastrimi

unazim shpendësh          biodiversitet          rëndësia e pyjeve 

 edukim mjedisor    ndërgjegjësim 
mbjellje fidanësh  flora dhe fauna

10 prill 2025, mbjellje e farave

Specialistët e AdZM Korçë, në bashkëpunim me edukatoret e Kopshtit nr. 5, zhvilluan një aktivitet 

edukativ me fëmijët e vegjël, duke i përfshirë në procesin e mbjelljes së farave të luleve në oborrin 

e kopshtit. Fëmijët morën pjesë me shumë dëshirë, duke mësuar rëndësinë e kujdesit për bimët 

dhe natyrën

11prill 2025,orë mjediore

Specialistët e AdZM Korçë zhvilluan një orë mjedisore edukative me nxënësit e klasës së 3-të, me 

fokus tek speciet e peshqve që gjenden në Liqenet e Prespës dhe Pogradecit, si korani, krapi etj. 

Fëmijët u njohën me rëndësinë e ruajtjes së këtyre llojeve, si dhe dëmet që sjell peshkimi i 

jashtëligjshëm në ekosistem. Në përfundim, ata vizatuan dhe ngjyrosën imazhe peshqish, duke 

përcjellë mesazhe sensibilizuese. 

15 prill 2025, orë mjedisore

Specialistët e AdZM Korçë zhvilluan një orë mjedisore informuese me nxënësit e kësaj shkolle, ku 

përmes një prezantimi në PowerPoint u diskutua mbi format e ndotjes së mjedisit, pasojat e saj dhe 

ndikimi që ajo ka në zonat e mbrojtura. Nxënësit u përfshinë në bisedë, duke ndarë mendimet dhe 

këshillat e tyre për parandalimin e ndotjes.

17 prill 2025, orë mjedisore

Specialistët e AdZM Korçë zhvilluan një aktivitet ndërgjegjësues me nxënësit e klasës së 3-të, të cilët 

krijuan postera me mesazhe pozitive për mbrojtjen e mjedisit dhe rëndësinë e mbjelljes së fidanëve. 

Posterat u vendosën më pas në mënyrë simbolike në degët e fidanëve, duke përcjellë mesazhin se 

kujdesi për natyrën nis që në fëmijëri. Mesazhi i përçuar: Mbrojta e mjedisit është në duart tona – 

çdo fjalë dhe veprim ka peshë për të ardhmen e gjelbër.

10 11 15 17 28

28 prill 2025, flora dhe fauna në zonat e mbrojtura

Florën dhe faunën në zonat e mbrojtura e karakterizon një biodiversitet i pasur dhe i veçantë, ku 

gjenden specie të ndryshme bimësh dhe kafshësh që luajnë rol të rëndësishëm në ekosistemet 

natyrore dhe ruajtjen e ekuilibrave mjedisorë. Specialistët e AdZM Korçë zhvilluan një orë 

mjedisore me nxënësit e klasës së tretë në “Mësonjëtorje”, ku prezantuan informacionet 

kryesore mbi florën dhe faunën e këtyre zonave. Nxënësit dëgjuan me interes të veçantë 

kuriozitete për speciet e ndryshme dhe rolin e tyre në ruajtjen e natyrës.



edukim mjedisor          mbjellje fidanësh

gështenjë e egër          shtigje 

“EDUKIMI MJEDISOR”, BERAT

edukim mjedisor       sensibilzim   zonë e mbrojtur

22
22 prill 2025, Dita Botërore të Tokës

Në kuadër të Ditës së Tokës, specialistët e AdZM Berat,  organizuan një orë edukimi 

mjedisor me nxënësit e klasës VII-a të shkollës 9-vjeçare "Xhemal Cekini" në Berat. 

Gjatë aktivitetit, nxënësit u njohën me rëndësinë e mbrojtjes së mjedisit dhe më pas 

mbollën pemë në oborrin e shkollës si simbol i kujdesit dhe respektit ndaj planetit që 

na mban gjallë. Në këtë mënyrë u theksua rëndësia e angazhimit për një të ardhme 

më të pastër dhe të qëndrueshme.

16 prill 2025, folezimi i breshkave detare

Specialistët e AdZM Vlorë realizuan orë mjedisore në Universitetin Ismail Qemali, Fakulteti 

i Shkencave të Natyrës, ku u njohën me folezimin e breshkave detare dhe metodat e 

monitorimit të cilësisë së ujërave. Ata prezantuan metodën SMART dhe theksuan 

mënyrat e veprimit në rastet e gjetjes së breshkave në bregun e detit, duke përdorur 

materiale dhe pajisje monitorimi si sondat dhe kitet për ujëra 

“EDUKIMI MJEDISOR”, VLORË

orë mjedisore 

folezimi i breshkave detare 

zona të mbrojtura

t 

